
Treći sastanak ekspertne grupe “Privredni razvoj”   
Subota, 23. septembar 2017. godine 
9:30 – 13:00h, Bern 
 
U subotu, 23. septembra 2017. godine 
održan je treći sastanak ekspertne grupe 
sa fokusom na privredni razvoj, koji je 
organiziran od strane udruženja i-
dijaspora u okviru inicijative «i-platform – 
Dijaspora za razvoj Bosne i Hercegovine».  
 
Sastanku su prisustvovala  23  člana  
podgrupa «Sajam» i «Investicije», u kojima 
aktivno učestvuje i ambasador Bosne i 
Hercegovine u Švicarskoj, Nj. E. Anđelko 
Grahovac. 
 
Treći sastanak je bio posvećen:  
 
1. Prezentaciji dosadašnjeg rada ekspertnih podgrupa, 
2. Planiranju u pod-grupama, 
3. Prezentaciji već planiranih događaja u 2017. godini. 
 
Nakon pozdravnog govora članice predsjedništva udruženja i-dijaspora, Jasmine 
Opardije - Šušnjar, uslijedio je kratki uvid u rad Upravnog odbora i-dijaspore.  Opardija-
Šušnjar je informirala o rotaciji unutar predsjedništava i njenoj novoj ulozi koju dijeli sa i 
Nenadom Stojanovićem. Ostali ponovo izabrani članovi Upravnog odbora i-dijaspore su: Elma 
Hadžikadunić, Ivica Petrušić i Edin Dacić.  
 
Zatim je uslijedio pregled dosadašnje i planirane suradnje sa institucijama i organizacijama u 
Švicarskoj i BiH, uključujući Ministarstvo za ljudska prava i izbjeglice BiH, Privredne i 
vanjskotrgovinske komore na vladinom i entitetskom nivou, Grad Zenica,  DEZA (Direktion für 
Entwicklung und Zusammenarbeit), SIPPO (Swiss Import Promotion Programme), SECO 
(Secrétariat d’Etat à l’économie), SEM (Staatssekretariat für Migration), UNDP (United Nations 
Development Programme) i IOM (International Organization for Migration). 
 
Ekonomski sajam/forum 
 
Nakon toga uslijedila je prezentacija grupe sajma od strane Ermine Hasanić. Radna grupa 
«Ekonomski sajam» je izradila projektni koncept, koji je u junu ove godine dostavila Upravnom 
odboru i –dijaspore na razmatranje. Unutar grupe postoji suglasnost da će se sajam održati 

13. i 14. aprila 2018. godine u Stadthalle Dietikon, koja ima sve potrebne uvjete za održavanje 
ovakvog dešavanja. 
Grupa je također izradila organigram, te su unutar grupe podijeljeni zadaci i uloge kako bi se 
osigurala efikasnost u radu. Izrađen je i letak za promociju čiji je sadržaj grupa usvojila.  
 
Od grupe sajam je zatraženo da se ponovo pozabavi pismom koje joj je ranije uputio Upravni 
odbor, kako bi se osigurao kvalitet, potvrdili finansijeri 50% budžeta i inicirala saradnja sa 
ključnim akterima, uključujući, između ostalih,  SIPPO i SEC. Ova kooperacija do sada nije 
inicirana. I-dijaspora je spremna da podrži projekat sa 50% financijskih sredstava kao i 
ljudskim resursima, ali je potrebno također da grupa da adekvatan odgovor na zahtjeve 
navedene u pismu i u projektnom konceptu moraju biti dorađene/dopunjene. Potrebno je 
potrvditi pismeno da li će i u kojoj mjeri Ambasada BiH u Švicarskoj podržati sajam (15% 
budžeta?), a koliko će sredstava obezbjediti firme, sponzori i učesnici. Trenutno postoje 
usmene potvrde da će neke firme doći na sajam, ali to nije dovoljno. Ove potvrde je potrebno 
dostaviti u pisanoj formi.  
 
 
Vezano za firme koje će dolaziti na sajam potrebno je napraviti dublju analizu u smislu koje 
kriterije je potrebno ispuniti za učešće na sajmu. Da li mi definiramo kriterije ili su to kriterije 
SIPPO-a i SEC-a (Chamber of Commerce Switzerland-Central Europe) koje ćemo mi preuzeti 
ostaje otvoreno.? Definicija jasnih kriterija za proceduru selekcije je u svakom slučaju veoma 
bitna za uspješno uspostavljanje Match-Makinga između proizvođača iz BiH i kupaca iz 
Švicarske. 
 
 
Kako bi poboljšali opštu koordinaciju unutar grupe Ekonomija, Upravni odbor je odlučio da 
jedan mandat preuzme Enisa Beganović. Njena uloga  će se sastojati u tome da sa strane i-
dijaspore bude zadužena za definiranje strateških pravaca na polju ekonomije, te da preuzme 
koordinaciju ekspertne grupe « Privredni razvoj». Enisa je po profesiji poreski savjetnik i radi 
kao šef  jedne međunarodne firme. 
 
Podgrupa Investicije 
 
Rad podgrupe «Investicije» je predstavio Bernard Bilić. Cilj podgrupe investicije je sakupljanje 
informacija o postojećim fondovima, kreditima i fondacijama u Švicarskoj i BiH.Osim toga 
grupa investicije održala je i sastanke sa SECO STARTUP-fondom DEAZ-om.  
 
30.08.2017 održan je sastanak sa DEZA-om i SECO-om a vezano za Strategiju Kooperacije 
Švicarske  2017.-2020. god  u BiH.  Cilj sastanka je bio vidjeti gdje se DEZA trenutno nalazi sa 
realizacijom strategije i na koji način i-dijaspora može dati svoj  doprinos. 
Mogućnosti djelovanja i-dijaspore postoji ali vjerovatnije u okviru naredne strategije za period 
nakon 2020. god. Trenutna sredstva koja će biti izdata u okviru strategije 2017.-2020. 

nadovezuju se na stare projekte koji već postoje u BiH. Tako da je prostor za djelovanje i-
dijaspore unutar postojećih mehanizama limitiran. U budućnosti je potrebno stavljati fokus i na 
druga polja, a ne samo na  strategiju kooperacije Švicarske i BiH, te se svakako pozicionirati 
kao akter u strateškom planiranju razvoja BiH, kao u okviru DEZA-e tako i u okvirima za koje su 
zadužene institucije BiH na različitim nivoima. 
 
Rad po podgrupama 
 
U drugoj polovini sastanka održao se rad po 
podgrupama. Učesnici su se podijelili u 
podgrupe sajam i investicije gdje se pokušalo 
naći odgovor na sljedeća pitanja: 
 

1.   Šta je potrebno da se osigura 
realizacija projekata?  

2.   Na koja pitanja smo zaboravili 
odgovoriti?  

3.   Definiranje sljedećih koraka i 
podjela uloga. 

  
Podgrupa «Investicije»: 
 
Sljedeći koraci: 
 

1.   Potrebno je napraviti pregled mogućih fondova, investitora, organizacija kako bi 
informacije bile dostupne svima. Ove informacije potrebno je kontinuirao aktualizirati 
od strane Desk Office-a i stavljati na Web. 

2.   Potrebno je oformiti delegaciju koja bi išla sa pitanjima prema CH ambasadi u 
Sarajevu kao i drugim organizacija i institucijama u BiH-a koje su značajni akteri u 
oblasti investiranja. 

3.   Za koordinaciju grupe te pripremanje  delegacije, uključujući i pravljenje liste pitanja 
zadužen je Elvis Mujagić, koji je pruzeo mandat na 3 mjeseca. 

 
Podgrupa «Sajam»: 
 
Sta je potrebno da se osigura realizacija projekta? 
 

1.   Kako bi osigurali realizaciju projekta potrebno je dati odgovore na tekuća pitanja 
definiranja u ranije upućenom pismu Upravnog odbora.  

2.   Skupljene informacije biti će dopunjene u projektnom konceptu, koji nakon toga ide 
ponovo na razmatranje Upravnom odboru. 

3.   Do 30. septembra Teufik Delić i Amel Šijak  će grupi dostaviti draft, na koji će ostali 

članovi podgrupe dati svoj feedback do 6. oktobra. Amel Šijak će preuzeti mandat za 
koordinaciju cijelog projekta a Enisa Beganović će također pružati neophodnu podršku 
kako bi se osigurao kvalitet procesa i krajnjeg rezultata. 

 
Prezentiranje već planiranih događaja u 2017. Godini 
 
U zadnjim dijelu radionice napravljen je kratak uvid u planiranje događaja koje i-dijaspora 
organizira ove godine: 
 

-­   10. novembra 2017. godine u Cirihu biti će održan Ekonomski Forum sa glavnim 
fokusom na sektoru «Housing». Cilj foruma je povezati proizvođaće iz BiH sa 
potencijalnim kupcima iz Švicarske, Njemačke i Austrije. U okviru pripreme Foruma 23. i 
24. oktobra biti će održane radionice u Sarajevu i Banja Luci, na kojima će se takođe 
vršiti selekcija firmi. i-dijaspora organizuje Ekonomski Forum u saradnji sa SIPPO-om, 
UNDP-om, Vanjsko-trgovinskom komorom Bosne i Hercegovine, Privrednom komorom 
Republike Srpske i SEE Investment Solutions GmbH. 
https://www.akta.ba/bs/Vijest/najave/poziv-za-ucesce-na-poslovnom-forumu-i-b2b-
sastancima-u-svicarskoj/82223 

 
-­   Web stranica: trenutno radimo na aktualiziranju i daljnjem razvoju stranice kako bi u 

budućnosti mogli što bolje sve relevantne informacije objaviti na web stranici i-
platforme i staviti ih posjetiocima web stranice na raspolaganje (Novosti,  FAQ, 
informacije o dijaspori, razvoj ekspertnih grupa itd.). Novo rubrika na web stranici je 
Network (pojedinci, organizacije/institucije, preduzeća). Cilj je da članovi ekspertnih 
grupe dobiju svoju «visibility» tako što bi profili članova ekspertnih grupa uz njihovu 
suglasnost bili postavljeni na web stranici. Formular za profile biti će dostavljen svim 
članovima ekspertnih grupa. 

 
 
 
Termini 
 
Sljedeći sastanak ekspertne grupe za privredni podsticaj biti će održan u 
 
Subotu, 25. Novembra 2017. godine  
09.30 – 13.00h, u Bernu 
 
Pozivnica kao i program i daljnje informacije biti će Vam dostavljeni putem e-mail-a krajem 
oktobra 2017. godine. 

